
ᒐᕙᒪᒃᑯᓐᓂ ᐃᓄᖕᓄᑦ ᑐᓴᒐᒃᓴᖅ 
 

 

ᖁᕕᐊᓱᒡᕕᖕᒥ ᓂᕿᓄᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᐃᖅᑲᐃᔾᔪᑎ 
 

ᐱᒋᐊᕐᕕᖓᑕ ᐅᓪᓗᖓ: ᑎᓯᐱᕆ 16, 2024 

ᐃᓱᓕᕝᕕᖓ:   ᔭᓄᐊᕆ 5, 2025 

ᓄᓇᕗᓕᒫᒧᑦ  90 ᑎᑦᑕᑯᓗᐃᑦ 

 

ᑕᒪᑐᒪᓂ ᕿᑲᕐᓇᒥ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᖅᑲᐃᑎᑦᑎᔪᒪᕗᑦ ᓄᓇᕗᒻᒥᐅᓂᒃ 

ᐱᒻᒪᕆᐊᓘᓂᖓᓂᒃ ᓂᕿᓂᒃ ᑲᒪᑦᑎᐊᕆᐊᖃᕐᓂᑦᑎᓐᓂᒃ, ᕿᑲᕐᓇᐅᓕᕌᖓᑦ ᐊᕐᕌᒍᒥ.  

ᑎᓴᒪᓂᒃ ᒪᓕᒐᕐᓂᖅᑐᓂᒃ ᒪᓕᒐᒃᓴᖅᑕᖃᖅᑐᖅ ᖃᐅᔨᒪᔾᔪᑎᒃᓴᓂᒃ ᓂᕿᓕᕆᔾᔪᑎᒃᓴᑦᑎᐊᕙᖕᓂᒃ 

ᐊᑦᑕᕐᓇᙱᑦᑐᓐᓇᕐᓂᖏᓐᓂᒡᓗ: 

• ᐅᐊᓴᕐᓗᑎᑦ 

o ᐊᒡᒐᑎᑦ ᐅᐊᓴᕐᓗᒋᑦ ᐅᐊᓴᐅᑎᒧᑦ ᐆᓇᔪᒃᑐᒧᑦ ᐃᒪᕐᒧᑦ ᓂᕿᓕᕆᓚᐅᙱᓐᓂᕐᓂ 

ᓂᕿᓕᕆᔭᕇᖅᓯᒪᓕᕈᕕᓪᓗ, ᐊᒃᑐᖅᓯᐊᓪᓚᓚᐅᕐᓗᑎᑦ ᑎᒍᐊᔅᓯᓐᓂ, 

ᓱᐴᖅᑐᐊᓂᒃᑯᕕᑦ ᐅᕝᕙᓘᓐᓃᑦ ᐊᓇᕐᕕᖕᒦᕌᓂᒃᑯᕕᑦ. 

o ᐅᐊᓴᖅᐸᒡᓗᒋᑦ ᐱᕈᖅᑐᕕᓃᑦ ᓰᕐᓇᖅᑐᑦ ᓰᕐᓇᙱᑦᑐᓪᓗ 

ᐱᕙᒌᔭᓯᒋᐊᓚᐅᙱᓐᓂᔅᓯᓐᓂ ᓂᕆᑎᑦᑎᓯᒋᐊᓚᐅᙱᓐᓂᔅᓯᓐᓂᓪᓗ. 

o ᓴᓗᒻᒪᖅᓴᕐᓗᒋᑦ ᖁᐱᕐᕈᐃᔭᕐᓗᒋᓪᓗ ᐊᒡᒍᐃᕖᑦ, ᐋᓪᓕᕋᐅᔭᐃᑦ ᖄᖏᑦ, 

ᓂᕿᓕᐅᕈᑎᓪᓗ ᓂᕿᓕᐅᕐᕕᖕᒥ ᖁᐱᕐᕈᐃᔭᐃᔭᐅᑎᒧᑦ 

(ᑕᐃᒪᐃᑦᑕᕆᐊᖃᖅᑎᑕᐅᑎᓪᓗᒍ) ᐅᕝᕙᓘᓐᓃᑦ ᔮᕖᒃᓯᓕᖅᓯᒪᔪᒥᒃ (5 mL/ 1 

ᐊᓘᑎᓛᖅ ᔮᕖᒃᓯᒥᒃ 750 mL/ 3 ᐃᕐᖑᓯᕐᓂᒃ ᐃᒪᕐᒥᒃ ᐃᓚᓗᒍ). 

ᐃᕐᕈᖅᑐᑦᑎᐊᖅᐸᒡᓗᒋᑦ ᑕᒪᕐᒥᑦᑎᐊᖅ ᓂᕐᕆᓰᑦ ᐃᒪᕐᒧᑦ. 

 

• ᐊᕕᒃᑎᑉᐸᒡᓗᒋᑦ 

o ᓂᖀᑦ ᐆᓯᒪᙱᑦᑐᑦ, ᐊᕿᒡᒋᖅᔪᐊᓂᙶᖅᑐᑦ, ᐳᐃᔩᑦ, ᐃᔅᓯᖏᓪᓗ 

ᐊᕕᒃᓯᒪᑎᑉᐸᒡᓗᒋᑦ ᓂᕆᔭᐅᑐᐃᓐᓇᕆᐊᓕᖕᓂ. 

o ᑕᐃᒪᐃᑦᑐᓐᓇᖅᐸᑦ, ᐊᑐᖅᐸᒡᓗᑎᑦ ᐊᓯᖏᓐᓂᒃ ᐊᒡᒍᐃᕝᕕᖕᓂ ᐱᕈᖅᑐᕕᓂᕐᓄᑦ, 

ᓂᕿᓄᑦ, ᐊᕿᒡᒋᕐᔪᐊᓄᑦ ᐳᐃᔨᓄᓪᓗ. ᓂᕿᓄᑦ ᐊᒡᒍᐃᕖᑦ ᐊᑐᐊᓂᑕᒫᑦ 

ᐅᐊᓴᑦᑎᐊᖅᐸᒡᓗᒋᑦ ᐅᐊᓴᐅᓯᖅᓯᒪᔪᒧᑦ ᐃᒪᕐᒧᑦ ᐆᓐᓇᕆᒃᑐᒧᑦ ᐊᑐᐊᓂᒃᑳᖓᑕ. 

 

• ᐃᒐᓗᒋᑦ 

o ᐊᑦᑕᕐᓇᖅᑐᑦ ᖁᐱᕐᕈᐊᕐᔪᐃᑦ ᐃᓚᖏᓐᓂ ᓂᕿᓃᑦᑐᓐᓇᕐᒪᑕ ᐆᓯᒪᑦᑎᐊᙱᑉᐸᑕ. 



 

ᒐᕙᒪᒃᑯᓐᓂ ᐃᓄᖕᓄᑦ ᑐᓴᒐᒃᓴᑦ ᐱᔭᒃᓴᐅᓲᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 

Public Service Announcements are available in Inuktitut, English, Inuinnaqtun and French on www.gov.nu.ca. 

Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 

Les messages d'intérét Public sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔨᒃᑯᑦ 

o ᓂᐅᕕᐊᑦ ᓂᖀᑦ ᐊᕿᒡᒋᕐᔪᐊᓪᓗ, ᒪᓐᓂᕈᔪᐃᑦ, ᐊᓕᒍᕐᒥ ᐆᑕᐅᔪᑦ 

ᐊᒥᐊᒃᑯᕐᓗᑯᐃᓪᓗ ᐆᑕᐅᖏᓐᓇᐅᔭᕆᐊᖃᖅᐳᑦ ᖁᐱᕐᕈᐊᕐᔪᐃᑦ ᑐᖁᑎᒋᐊᕐᓗᒋᑦ. 

ᐆᒃᑑᑎᒋᓗᒍ, ᐃᒐ ᐆᓇᕐᓂᖃᕆᐊᓕᒃ 82°C (180°F) ᐃᓗᐃᑦᑐᕐᒧᑦ ᐊᕿᒡᒋᕐᔪᐊᒧᑦ. 

o ᐆᑦᑎᐊᕐᓗᒋᑦ ᓯᖃᓕᓯᒪᔪᑦ ᓂᖀᑦ ᑭᓯᐊᓂ ᐃᔅᓯᖃᕈᓃᖅᐸᑕ. 

o ᒥᓯᕋᐃᑦ, ᖃᔪᒃᓴᐃᑦ, ᖃᔪᐃᓪᓗ ᖃᓛᖅᑎᑉᐸᒡᓗᒋᑦ ᐆᓇᖅᓯᖅᑎᖅᑕᐅᒃᑲᓐᓂᕌᖓᑕ. 

• ᓂᒡᓕᑦᑎᕐᓗᒍ  

o ᓂᕿᓂᒃ ᐃᒡᓗᕈᓯᐅᑉ ᐆᓇᕐᓂᖓᓃᑎᑦᑎᖃᑦᑕᙱᓪᓗᓂ ᖁᐊᖅᓵᕐᓇᖅᑐᓂᒃ 

ᖁᐱᕐᕈᓂᒃ ᐱᕈᕐᕕᐅᓵᓕᖁᓇᒋᑦ. 

o ᓂᖀᑦ ᓱᕈᑐᐃᓐᓇᕆᐊᓖᑦ ᓂᒡᓕᓇᖅᑐᒃᑯᕕᖕᒧᐊᓯᑲᐅᑎᒋᕙᒡᓗᒋᑦ 

ᖁᐊᒃᑯᕕᖕᒧᓪᓘᓐᓃᑦ ᓂᐅᕕᐊᖑᐊᓂᑐᐊᕌᖓᑕ. 

o ᐆᑲᐅᑎᒋᕙᒡᓗᒋᑦ ᐊᒻᒪ ᓂᒡᓕᓇᖅᑐᒃᑯᕕᖕᒧᐊᖅᐸᒡᓗᒋᑦ ᖁᐊᖅᑎᑉᐸᒡᓗᒋᓪᓘᓐᓃᑦ 

ᓱᕈᔭᑦᑐᑦ ᓂᖀᑦ ᐋᖅᑭᒃᓱᖅᓯᒪᕙᒌᖅᑐᓪᓘᓐᓃᑦ ᓂᖀᑦ, ᓲᕐᓗ ᓂᕿᓕᐅᕐᕕᖕᓂ 

ᐊᓐᓂᔾᔭᐅᕙᒃᑐᑦ ᐊᒥᐊᒃᑯᐃᓪᓘᓐᓃᑦ, ᐃᑲᕐᕌᖕᓄᑦ ᒪᕐᕉᖕᓄᑦ. 

ᑐᑭᓯᒋᐊᒃᑲᓐᓂᕈᒪᒍᔅᓯ, ᖃᐅᔨᒋᐊᕐᕕᒋᔪᓐᓇᖅᑕᓯ ᐊᕙᑎᑦᑎᓐᓂ ᐋᓐᓂᐊᖃᕐᓇᙱᑦᑐᓕᕆᔨ, 

ᐅᕝᕙᓘᓐᓃᑦ ᐅᐸᒡᓗᒍ ᓄᓇᕗᑦ ᒐᕙᒪᒃᑯᑦ ᐃᑭᐊᖅᑭᕕᖓ. 

### 
 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ: 

 

ᐱᐊᕆ ᐃᐊᓱ 

ᑐᓴᒐᒃᓴᓕᕆᔨᓄᑦ ᖃᐅᔨᒪᔨᑕᖅ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ  

867-975-5712 

HEACommunications@gov.nu.ca 

https://www.gov.nu.ca/iu/health/avatilirinirmut-aanniaqarnanngittulirinirmut-pilirianguvaktuq
https://www.gov.nu.ca/iu/health/niqinut-attarnaqtailimaniq
mailto:pessoh@gov.nu.ca

